
ԱՄՓՈՓԱԹԵՐԹ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿԱՆԵՐԻ ՆԱԽԱՐԱՐՈՒԹՅԱՆ «ԱՐՏԱԿԱՐԳ ԻՐԱՎԻՃԱԿՆԵՐԻ ՕԴԱՆԱՎԱԿԱՅԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ՎԵՐԱՊԱՀԵԼՈՒ, ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆՆ ԱՄՐԱՑՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ «ԱՐՏԱԿԱՐԳ ԻՐԱՎԻՃԱԿՆԵՐԻ ՕԴԱՆԱՎԱԿԱՅԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. ՀՀ ֆինանսների նախարարություն
	18.03.2024թ.

	
	01/11-1/4855-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2023 թվականի հուլիսի 13-ի N 1162-Ա որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն




	2. ՀՀ արդարադատության նախարարություն
	04.03.2024թ.

	
	//8507-2024

	«Հայաստանի Հանրապետության կառավարության 2023 թվականի հուլիսի 13-ի N 1162-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
ըստ էության Հայաստանի Հանրապետության կառավարության 2023 թվականի հուլիսի 13-ի  «Որպես նվիրատվություն գույք ընդունելու և Հայաստանի Հանրապետության պաշտպանության նախարարությանն ամրացնելու մասին» N 1162-Ա որոշմամբ սկզբունքորեն կարգավորվում էին այլ իրավահարաբերություններ, մասնավորապես՝ այդ որոշմամբ նախատեսված էր, որ  Որպես նվիրատվություն Հայաստանի Հանրապետությանն ընդունել «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերությանը (այսուհետ նաև՝ ընկերություն) սեփականության իրավունքով պատկանող՝ մարզ՝ Լոռի, համայնք՝ Տաշիր, գյուղ՝ Սարատովկա, գ. Գետավան 1-ին փողոց 33 օդանավակայան հասցեում գտնվող գույքը՝ և որպես պետական սեփականություն ամրացնել Հայաստանի Հանրապետության պաշտպանության նախարարությանը։
Միաժամանակ հարկ է նշել նաև, որ վերոնշյալ որոշումն ուժի մեջ մտնելուց հետո՝ (Ուժի մեջ է մտնել 14.07.2023թ-ին) երկամսյա ժամկետում ընկերության հետ պետք է կնքվեր վերոնշյալ գույքի նվիրատվության պայմանագիրը, ուստի Հայաստանի Հանրապետության կառավարության 2023 թվականի հուլիսի 13-ի N 1162-Ա որոշման մեջ փոփոխությունների կատարումը խնդրահարույց է:
Ուստի հիմք ընդունելով վերոգրյալը՝ գտնում ենք, որ եթե Հայաստանի Հանրապետության կառավարության 2023 թվականի հուլիսի 13-ի N 1162-Ա որոշմամբ նախատեսված վերոնշյալ պահանջները ներկայումս կատարված չեն, ապա անհրաժեշտ է Հայաստանի Հանրապետության կառավարության 2023 թվականի հուլիսի 13-ի N 1162-Ա որոշումն ուժը կորցրած ճանաչել, իսկ Նախագծով նախատեսվող իրավակարգավորումները սահմանել նոր իրավական ակտի տեսքով:

	Ընդունվել է 
Նախագիծը լրամշակվել է։

	3. ՀՀ պաշտպանության նախարարություն
	27.02.2024թ.

	
	ՊՆ/510/2097-2024

	«Հայաստանի Հանրապետության կառավարության 2023 թվականի հուլիսի 13-ի N 1162-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն


	    4. ՀՀ ներքին գործերի նախարարություն
	28.02.2024թ.

	
	43/13/27657-24

	ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2023 թվականի հուլիսի 13-ի N 1162-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ դիտողություններ ու առաջարկություններ չկան։
	Ընդունվել է ի գիտություն


	5. Վարչապետի աշխատակազմի իրավաբանական վարչություն
	05.04.2024թ.

	
	02/16.32/12501-2024

	            1. Նախագծի 5-րդ կետով նախատեսվում է լուծարել «Արտակարգ իրավիճակների օդանավակայան» փակ բաժնետիրական ընկերությունը: Սակայն հարկ է նկատի ունենալ, որ «Պետական գույքի մասնավորեցման 2017-2020թթ. ծրագրի մասին» օրենքի 10-րդ հոդվածի 1-ին մասի համաձայն՝ ՀՀ պետական և տարածքային կառավարման մարմիններն իրավունք չունեն ծրագիրն ուժի մեջ մտնելուց հետո դրանում ընդգրկված՝ պետությանը սեփականության իրավունքով պատկանող բաժնետոմսերով ընկերությունները լուծարելու կամ վերակազմակերպելու, բացառությամբ օրենսդրությամբ սահմանված դեպքերի: Միաժամանակ, պետական գույքի մասնավորեցման ոլորտում պետական քաղաքականության նպատակը, ի թիվս այլնի, ընկերությունների պետական բաժնեմասի մասնավորեցման միջոցով դրանց գործունեության արդյունավետության բարձրացումը և մրցակցային միջավայրի բարելավումն է, իսկ «Պետական գույքի մասնավորեցման (սեփականաշնորհման) մասին» օրենքի իմաստով՝ մասնավորեցումը պետական գույքի նկատմամբ սեփականության կամ պետությանը պատկանող այլ գույքային իրավունքների փոխանցումն է մասնավորեցման սուբյեկտներին: Ասվածի համատեքստում գտնում ենք, որ ընկերության լուծարումը չի բխում վերը նշված կարգավորումներից: 
          Հաշվի առնելով վերոգրյալը՝ ընկերության լուծարման վերաբերյալ նախագծում առկա կարգավորումների իրավաչափությունը հնարավոր չէ գնահատել:
         









2. Նախագծի 3-րդ կետով նախատեսվում է նվիրատվությամբ ընդունել «Արտակարգ իրավիճակների օդանավակայան» փակ բաժնետիրական ընկերությանը սեփականության իրավունքով պատկանող գույքը: Մինչդեռ, ներկայացված փաթեթում առկա չէ կատարվելիք նվիրատվության փաստը հավաստող որևէ փաստաթուղթ:

3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 1-ին կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

	Ընդունվել է ի գիտություն
ՀՀ Ազգային ժողովը 2024թ. մարտի 20-ին ընդունել է «Պետական գույքի մասնավորեցման 2017-2020 թվականների ծրագրի մասին» ՀՀ օրենքում փոփոխություններ կատարելու մասին» ՀՀ օրենքը, համաձայն որի «Արտակարգ իրավիճակների օդանավակայան» ՓԲԸ-ն հանվել է մասնավորեցման ցանկից։
Միաժամանակ հարկ ենք համարում նշել, որ «Իրավական ակտերի մասին» նախկին գործող օրենքի (ուժի մեջ է մտել 31.05.2002թ.) 4-րդ հոդվածի 1-ին կետով հստակ տրվում է իրավական ակտերի ձևակերպումները, որոնց մեջ ի թիվս այլ իրավական ակտերի նշված են ՀՀ կառավարության որոշումները, որոնք բնութագրվում են որպես Հայաստանի Հանրապետության օրենսդրություն: «Պետական գույքի մասնավորեցման 2017-2020թթ. ծրագրի մասին» օրենքը (ընդունվել է 2017թ. հունիսի 9-ին), ինչպես նաև մինչ այդ ընդունված մասնավորեցման ծրագրի մասին բոլոր օրենքներն ունեցել են նույն սահմանափակումը կապված պետական և տարածքային կառավարման մարմինների իրավունքների, մասնավորապես պետական սեփականություն հանդիսացող բաժնետոմսերով ընկերությունների լուծարման կամ վերակազմակերպման մասով։
Վերը նշված «Իրավական ակտերի մասին» օրենքը ուժը կորցրել է 07.04.2018թ.-ին, այսինքն վերջին ընդունված ծրագրից մեկ տարի անց։ Նոր ընդունված «Նորմատիվ իրավական ակտերի մասին» օրենքում հստակ ձևակերպում ՀՀ կառավարության որոշումները՝ այդ թվում անհատական, որպես «օրենսդրություն» բնութագրելու վերաբերյալ տրված չէ և «Պետական գույքի մասնավորեցման 2017-2020թթ. ծրագրի մասին» օրենքում նման սահմանափակումը հասկացվում է այդ տրամաբանությամբ, այսինքն բացառությամբ ՀՀ կառավարության կողմից ընդունված որոշումների։

Ընդունվել է 
Ներկայացվող փաթեթում ներառվել է 2023 թվականի փետրվարի 14-ի ՀՀ տարածքային կառավարման և ենթակառուցվածքների նախարարությանը հասցեագրված Պաշտպանության նախարարության թիվ ՊՆ/510/766-2023 գրությունը

Ընդունվել է 
Նախագիծը լրամշակվել է։














